
PREMI «SAN SIMON>
Lavérs dentri dai 30 di Jugn

La citat di Codroip, in colaborazion cu la Agjenzie
regjonal pe lenghe furlane, e a bandit il concors
par assegna il Premi leterari in lenghe furlane «San
Simon», rivat ae 36e edizion e dedicat ae memo-
rie dal scritér Agnul M. Pitane, par un romang o
par une racuelte di contis. | tescj, anonims, a an di
sei inedits e scrits inte grafie uficial de lenghe fur-
lane. | tescj presentats a concors a varan di jessi
corets e pronts pe stampe. Lis oparis a varan di sei
segnadis, tant che detule, cul titul dal lavor stes. Il
non, la direzion, il telefon dal autér si vara di meti-
ju intune buste sierade in zonte dai tescj e cun
scrit parsore la detule. Si vara di consegna cinc co-
piis su supuart informatic. Dut al vara di riva den-
tri martars ai 30 di Jugn al Ufici Protocol dal Co-
mun di Codroip. Al autdr de opare, che la jurie e
vara sielz(t tant che la miér, i lara un premi di
1500 euros. La aministrazion comunal, dadr la
propueste de jurie, e podara decidi di publica la
opare premiade e il libri al vignara presentat ai 28
di Otubar, inte suaze de cerimonie de premiazion.
Par vé plui informazions si pues indrecasi ae bi-
blioteche civiche di Codroip, telefon
0432/908198 — e-mail: biblioteca@comune.co-
droipo.ud.it

POESIE
Omag a Giacomini

Te Zornade mondial de poesie, Pordenon e ricuar-
de un dai grancj poetis furlans, Amedeo Giacomi-
ni. Sabide ai 21 di Marg, aes 8 e tré cuarts, il «Spa-
zio Due» dal Teatri Verdi di Pordenon al ospite un
dopli omac al poete di «PresumQt unviar — Avver-
timento dell’inverno», cu la colaborazion di Por-
denonelegge.it e Banca FriulAdria Crédit Agricole,
tant che inviament di Pordenonelegge Poesia e
scree de stagjon pasoliniane. La racuelte di viers in
lenghe furlane e je metafore dai timps di vué e dal
propri timp passat, e vignara interpretade par cu-
re dal ator Stefano Rizzardi e dal compositor e
musicist Renato Miani. Te ocasion la Fondazion
Pordenonelegge.it e fas savé che e je previodude
une riedizion special di «Presumat unviar», curade
da Legas Publishing (New York) te version trilen-
gal furlan, talian, inglés: «Il looks like winter — Pre-
sunto inverno».

Deroghe aes Provinciis L
La Zonte regjonal e a conced(t aes Provinciis une ;}3
deroghe ai vincui par ridusi la spese, su propueste 11 A
dal assessor aes Autonomiis locéls Paolo Panontin. ! . I;!-
Al sara cussi pussibil rinova i contrats a timp deter- ;
minat dai sporteliscj pe tutele dal furlan, sloven e I:| Te foto:
todesc. In spiete dal superament des Provinciis, la T la cuviertine
Finanziarie regjonal e a stabilit di aplica la dissipli- - de vore
ne statal, cu la pussibilitat di introdusi deroghis su o bilengal
la fonde di domandis motivadis, tant che par - = su la Bibie
esempli ché di da continuitat a un servizi che al h .-"A b pla scrite
permet ai citadins di esprimisi in une des lenghis - ||r o A L de mestre

Mara Cimaponti.

[a Blble cui voi da1 fruts

Eve e je une femine di cjase organizade e Mose
al & un simpaticon, bon di «dismentea», par vie
che a pesin masse, dos taulis dai Comandaments

A BIBIE, CHE E JE ancje

la storie dal om e dal

so rapuart cun Diu, al

e il spieli de cognos-

since, dai pinsirs, dai
siums, des fantasiis. Te Bibie o
podin cjata ognidun di né cu
lis nestris debolecis, cu la ne-
stre fuarce, cul nestri caratar.
E alore, o podin cjatai dentri
ancje la astuzie dal 16f Eze-
chiél, la ingjenuitat di Pinoc-
chio o la curiositat di Bianca-
neve. In ta ché suaze, Eve e de-
vente une femine di cjase or-
ganizade, cuntun Adam un
poc sometiit e complasent, e
Mose al & un simpaticon, bon
di «dismentea», par vie che a
pesin masse, dos des cuatri
taulis dai Comandaments, po

cjatadis di doi picui esplora-
dors dilunc di une spedizion
archeologjiche tal Sinai e tor-
nadis a soterd par no dové
ubidi aes regulis dal vivi in
cjase e a scuele! Dut chest te
Bibie di recitad di Mara Cima-
ponti, mestre de scuele pri-
marie «Bearzi» di Udin, li che
il test al & stat puartat in sene
dai fruts, cun grant suces, pe
prime volte tal Dicembar dal
2013, sot Nadal.

La vore teatral e vl da ai
fruts un messac dal vivi cuoti-
dian coerent cu lis Scrituris,
ancje traviers dal inseriment
di personags gjavats des flabis.
Si zuie cu la fantasie — ve parce
che lis taulis di Moseé a son
cuatri e no dos e i Comanda-

ments vincj e no dis — cun ché
di lassa in chel che al scolte,
grant o picul che al sedi, ele-
ments di riflession par vivi
ogni di sul troi de pas e de so-
lidarietat.

La recite natalizie al «Bear-
zi» e je un apontament anual
che al cjape dentri ducj i ar-
1éfs, che a deventin balarins,
cjantants o atdrs su la fonde
des 16r capacitats. Ancje lin-
guistichis. Si, parce che il test
al e stat scrit par furlan e par
talian, cu la pussibilitat di do-
pralu in une des dés versions
e, tal cas, di metiur dentri an-
cje cualchi frase in altris len-
ghis, stant la realtat multicul-
tural dal di di vué, ben presin-
te ancje al «Bearzi». Un siste-
me che al plas ai arléfs, e che
al a il vantac di jessi adatabil
aes realtats di classis fatis di
fruts che a rivin di Pais dife-
rents e di diviersis regjon de
Italie.

«Cun dute la schirie di per-
sonags presints dal test nol &
stat dificil da une part a ducj i
arléfs, cul jutori des mestris
che ju cognossin ben. O savin
la straordinarietat dai fruts: a
an la capacitat di da color al
lér personacg, indi intuissin
I’aspiet ironic», e conte Cima-
ponti, autore ancje di altris
tescj pensats e scrits par fur-
lan, la so6 lenghe mari, e po
butats ju ancje par talian, do-
prats al «Bearzi» pe recite di
Nadal. Ancje par chei lavors
(«Su lis alis dal Nadal», gjavat
di une novele di pre Bruno
Ferrero, e «Il viag de Comete»,
in stampe pal editor Aviani, e
«Il bosc incantesemat»), come
par chel su la Bibie, «il test al &
stat colorat cun batudis buinis
pai picui, che a aurissin de vi-
te di ogni di e in cierts cas a pi-
turin situazions reals e a atua-
lizin fats de storie».

ERIKA ApAMI

I —
Istituide la Fieste de Patrie dal Friil. Torrenti: «La le¢ e judara a supera lis divisions»

Il Consei regjonal e a fate buine la propueste di le¢ pe istitu-
zion de «Fieste de Patrie dal Fridl» firmade di Zilli (Leghe), Pic-
cin e Violino, dal Grup mist. «Lis divisions di cjampanili a esistin
ancje cence cheste lec e anzit forsit chest test al podara juda a
superalis, puartant plui cussience de nestre storie e des nestris
tradizions - al a declarat in aule I'assessor regjonal ae Culture

Gianni Torrenti

—. No si a di da cuintri ai Comuns furlans parce

che a cognossin e a tegnin di cont lis 16r origjinis, ma lavora di
plui dula che cheste cognossince e je plui carente. No si propon
nuie di gnif, dome di da on6r a une zornade di fieste za esi-
stinte, fasint in mat che e deventi patrimoni di dute la regjon e

no dome di une part di jé».

Storie de art furlane in lenghe/11

Segns dal cristianisim in Patrie

IN UN cucC A cemit che il cri-
Dstianisim si & pandt in Fritl
lassant olmis che si puedin
viodi in part ancjemo vué e ancje in
ltics plui lontans di Aquilee; la fede e
jere rivade a plen al popul sparnicat
tal Fritil.
Divilin
Dongje Divilin tacat al cuel di
«Zucca Ibligo» ricuardat di Pauli
Diacun, e je stade, di poc timp, me-
tude in lGs une basiliche de metat
dal V secul pareli a ché di Zui.

Udin

Tal 1970 a son stats individuats sul
cuel dal cjistiel dai reperts di mura-
duris di ete tarde romane. Utilizade

pe sO posizion strategjiche, e je stade
doprade ancjemo prime, in conco-

mitance cu la costruzion dal «castel-
la» di Tulium Carnicum e di Forum
Tulii tal 52 prime di Crist. Te glesie di
Sante Marie dal Cjistiel o viodin
cualchi frugon dal VI secul, che si ri-
feris a une piergule (element archi-
tetonic di struture, che al divit cun
imagjinis sacris). Testemoneancis di
un ltc di cult, che forsit al ripet il sit
di chel che al e restat di un «sacello»
paian, si trate di une colonute in
marmul che tal capitel al a un cordo-
nut di fueis di acant stilizadis e un
toc di une seconde colone.

Concuardie

O cjatin dai rescj che a puedin for-
sit jessi definits I'incunabul de archi-
teture paleocristiane di dut lalt
Adriatic, le «Trichora martyrium» dal
IV secul (389 dopo di Crist), ven a

stai il monument dai martars, par
conserva lis relicuiis dai sants: i
apuestui Dree e Tomas, Sant Zuan
Batiste, Luche e Sant Zuan Evangje-
list. Chestis relicuiis a servivin se-
cont il Vescul di Milan Sant Ambrés
par combati la eresie. Ledifici al e
articolat su tré absidis, te prime me-
tat dal secul al ven trasformat in ba-
siliche «mortuorum» cu la zonte des
navadis e dal «nartece» (part risier-
vade ai catecumens, fir de glesie).
Sot la basiliche di cumo a son stats
cjatats rescj de basiliche «apostolo-
rum» dal IV secul, a plante retango-
lar, cun tré navadis e ancje tré jen-
tradis e une jentrade di far. Come
sculture si segnale il sarcofac di Fau-
stine de prime metéat dal | secul. In-
teressants ancje i reperts musif cui
nons di chei che a finanziavin la

creazion dal paviment.

Sant Zuan al Timaf

Te glesie tart gotiche, lis ricercjis a
an met(t in s une basiliche de fin
dal V secul, cun abside esterne poli-
gonal a tré navadis e il paviment
musif cun disens gjeometrics di si-

di Divilin.

gure influence aquileiese. Cuant che
Aquilee e va al mancul, Grau al rece-
pis e al cjape st il so messagc artistic
0 ancje se lis dos glesiis a son simpri
in conflit —, acetant il repertori archi-
tetonic di Ravene, ma lu adate a lis
esigjencis de tradizion aquileiese.
BEPI AGOSTINIS



